К ОПУБЛИКОВАНИЮ
КОМИ РЕСПУБЛИКАСА ЮРАЛЫСЬЛӦН
ИНДӦД
«Коми Республикаын наградаяс да ошкӧмъяс йылысь»
Коми Республикаса Оланпас збыльмӧдан мераяс йылысь» 
Коми Республикаса Юралысьлӧн 2022 во урасьӧм тӧлысь 9 лунся 12 №-а 
Индӧдӧ вежсьӧмъяс пыртӧм йылысь
Шуа:
1. Пыртны «Коми Республикаын наградаяс да ошкӧмъяс йылысь» Коми Республикаса Оланпас збыльмӧдан мераяс йылысь» Коми Республикаса Юралысьлӧн 2022 во урасьӧм тӧлысь 9 лунся 12 №-а Индӧдӧ татшӧм вежсьӧмъяс:
1) 1 пунктын:
а) содтыны татшӧм сюрӧса 31 пунктув:
«31) «Могъяс дыр кад чӧж бура олӧмӧ пӧртӧмысь» Коми Республикаса медаль сетан пӧрадоксӧ да условиеяссӧ 31 №-а содтӧд серти;»;
б) содтыны татшӧм сюрӧса 131 пунктув:
131) «Могъяс дыр кад чӧж бура олӧмӧ пӧртӧмысь» Коми Республикаса медальлысь образецсӧ да сійӧс опишитӧмсӧ да сы дорӧ эскӧданпаслысь образецсӧ 131 содтӧд серти;»;
2) содтыны 31 №-а да 131 №-а содтӧдъяс тайӧ Индӧд дорӧ 1 да 2 содтӧдъяс серти.
2. Тайӧ Индӧдыс вынсялӧ сійӧс официальнӧя публикуйтан лунсянь дас лун кольӧм мысти.
Коми Республикаса Юралысь                                                                                      В. Уйба
Сыктывкар 
2022 вося вӧльгым тӧлысь 21 лун
137 №
Коми Республикаса Юралысьлӧн
2022 во вӧльгым тӧлысь 21 лунся 137 №-а Индӧд дорӧ
1 СОДТӦД
«ВЫНСЬӦДӦМА
Коми Республикаса Юралысьлӧн
2022 во урасьӧм тӧлысь 9 лунся 12 №-а Индӧдӧн
(31 №-а содтӧд)
«Могъяс дыр кад чӧж бура олӧмӧ пӧртӧмысь» 
Коми Республикаса медаль сетан
ПӦРАДОК И УСЛОВИЕЯС
1. Тайӧ Пӧрадокыс да условиеясыс ладмӧдӧны «Могъяс дыр кад чӧж бура олӧмӧ пӧртӧмысь» Коми Республикаса медаль сетӧмкӧд йитчӧм юалӧмъяссӧ (водзӧ – медаль).
2. Медальсӧ вӧзйӧны сетны Коми Республикаын меставывса асвеськӧдлан органъяс, Коми Республикаса канму власьт органъяс, федеральнӧй канму власьт органъяс, Коми Республикаса мукӧд канму орган (водзӧ – награда сетны вӧзйысьяс).
3. Йӧзлы, кодъяслӧн эмӧсь вештытӧм дисциплинарнӧя мыждӧмъяс либӧ кодъяслӧн эм вештытӧм либӧ бырӧдтӧм судимосьт, либӧ кодъяс серти панӧма уголовнӧй делӧ либӧ нуӧдсьӧ служебнӧй прӧверка, медальсӧ оз сетны.
4. Награда сетны вӧзйысь оформитӧ йӧзлы, кодъяслы вӧзйӧны сетны медаль, награда сетны (ошкыны) вӧзъян награднӧй листсӧ «Коми Республикаын наградаяс да ошкӧмъяс йылысь» Коми Республикаса Оланпас збыльмӧдан мераяс йылысь» Коми Республикаса Юралысьлӧн 2022 во урасьӧм тӧлысь 9 лунся 12 №-а Индӧд дорӧ 26 №-а содтӧдын индӧм 1 №-а форма серти (водзӧ – награднӧй лист). Награднӧй листсӧ гижӧны печатнӧя, сэні оз вермыны лоны торксьылӧмъяс да веськӧдӧмъяс.
Награднӧй листын мортлӧн характеристикаын, кодлы вӧзйӧны сетны медальсӧ, гижӧны воинскӧй, гражданскӧй либӧ служебнӧй мог олӧмӧ пӧртігӧн смела да колана ногӧн удж вӧчӧмысь, пикӧ воан ситуация дырйи, кор мортыс вермис кувсьыны, повтӧмлун да героизм, инӧда пӧрадок видзӧмын, войтырӧс доръян да олысьясӧс видзан ногъяс бурмӧдӧмын заслугаяс йылысь тӧдмӧгъяс.
Награда сетны вӧзйысьяс асьныс кывкутӧны награднӧй листын гижӧм тӧдмӧгъяслӧн стӧчлун да збыльлун вӧсна.
5. Коми Республикаса Юралысь ачыс вермӧ вӧзйыны медаль сетӧм йылысь юалӧмсӧ. Та дырйи награднӧй листсӧ оформитны оз ков.
6. Награда сетны вӧзйысь медаль сетны вӧзйӧмсӧ (Коми Республикаса Юралысьлӧн ним вылӧ письмӧӧн) награднӧй лист содтӧмӧн (водзӧ – награднӧй документъяс) сетӧ Коми Республикаса Юралысьлӧн Администрацияӧ (водзӧ – Администрация). 
7. Администрация видлалӧ награднӧй документъяссӧ налӧн воан лунсянь 20 лун чӧжӧн. 
8. Награднӧй документъяс видлалан бӧртасъяс серти Администрация тайӧ Пӧрадоклӧн да условиеяслӧн 7 пунктын индӧм кадколастӧ бӧр сетӧ награднӧй документъяссӧ награда сетны вӧзйысьлы бӧр сетан помкаяссӧ индӧмӧн сэк, кор:
1) урчитӧма, мый медаль сетны вӧзйӧм мортлӧн награднӧй документъясӧ пырысь тӧдмӧгъясыс абу стӧчӧсь;
2) награднӧй документъясыс оз лӧсявны тайӧ Пӧрадоклӧн да условиеяслӧн 4 пунктса корӧмъяслы;
3) медаль сетны вӧзйӧм мортлӧн эмӧсь вештытӧм дисциплинарнӧя мыждӧмъяс, либӧ вештытӧм либӧ бырӧдтӧм судимосьт либӧ сы серти панӧма уголовнӧй делӧ либӧ служебнӧй прӧверка.
9. Награда сетны вӧзйысь вермӧ выль пӧв сетны Администрацияӧ награднӧй документъяссӧ тайӧ Пӧрадоклӧн да условиеяслӧн 8 пунктса 1 да 2 пунктувъясын индӧм бӧр сетан помкаяссӧ бырӧдӧм бӧрын.
10. Сэк, кор Администрацияын награднӧй документъяс видлалан периодӧ вежсьӧмаӧсь медаль сетны вӧзйӧм мортлӧн биографиякӧд йитчӧм тӧдмӧгъясыс (мӧд чинӧ индӧм, уджысь мездӧм, ов вежӧм, оланін вежӧм, сылӧн кувсьӧм да мукӧдтор), а сідзжӧ сэк, кор тайӧ мортлы индӧма дисциплинарнӧя мыждӧм либӧ сы серти панӧма уголовнӧй делӧ либӧ нуӧдӧны служебнӧй прӧверка, награда сетны вӧзйысьлы дзик пыр колӧ гижӧмӧн юӧртны та йылысь Администрацияӧ (письмӧ, факсимильнӧй юӧр да мукӧдтор) тайӧ пунктын индӧм лоӧмторъяссӧ эскӧдысь документъяс сетӧмӧн. 
11. Сэк, кор тайӧ Пӧрадоклӧн да условиеяслӧн 8 пунктӧн урчитӧм награднӧй документъяссӧ бӧр сетан помкаясыс абуӧсь, Коми Республикаса Юралысьӧн найӧс видлавтӧдз награднӧй документъяссӧ видлалӧ Коми Республикаса наградаяс серти комиссия (водзӧ – Комиссия) Администрацияӧ налӧн воан лунсянь 60 лун чӧжӧн Коми Республикаса наградаяс серти комиссия йылысь положениеӧн урчитӧм пӧрадокын, кутшӧмӧс вынсьӧдӧма «Коми Республикаса наградаяс серти комиссия да Коми Республикаса Юралысьлысь ӧткымын индӧд вынтӧмӧн лыддьӧм йылысь» Коми Республикаса Юралысьлӧн 2019 во тӧвшӧр тӧлысь 31 лунся 6 №-а Индӧдӧн (2 №-а содтӧд) (водзӧ – Комиссия йылысь положение).
12. Медаль сетӧмкӧд йитчӧм юалӧмъяссӧ, кутшӧмъясӧс вӧзйис Коми Республикаса Юралысь, видлалӧ Комиссия  Коми Республикаса Юралысьӧн тшӧктан лунсянь 60 лун чӧжӧн Комиссия йылысь положениеӧн урчитӧм пӧрадокын. 
13. Комиссия примитӧ мортлы медаль сетӧм йылысь либӧ награда сикассӧ вежӧм йылысь, кутшӧмӧс вӧзйӧма сетны мортлы, либӧ медаль сетны вӧзйӧмын ӧткажитӧм йылысь Коми Республикаса Юралысьлы вӧзйӧм йылысь подулалӧм помшуӧм. Комиссиялысь тайӧ пунктын индӧм помшуӧмъяссӧ оформитӧны Комиссияса заседаниелӧн сёрнигижӧдӧн.
14. Сэк, кор Комиссия примитӧ медаль сетӧм либӧ награда сикассӧ вежӧм йылысь помшуӧм, кутшӧмӧс сетны вӧзйӧма мортлы, Комиссияса заседаниелӧн сёрнигижӧд подув вылын Комиссияса секретар дасьтӧ Коми Республикаса Юралысьлысь лӧсялана индӧд бала либӧ Коми Республикаса Юралысьлысь тшӧктӧм бала (награда либӧ ошкӧм сикаскӧд йитӧдын), кутшӧмӧс  Комиссияӧн веськӧдлысь сетӧ Коми Республикаса Юралысьлы видлалӧм вылӧ Коми Республикаса Юралысьлӧн Уджаланарт серти.
15. Сэк, кор Комиссия примитӧ медаль сетны вӧзйӧмын ӧткажитӧм йылысь помшуӧм, Администрация татшӧм помшуӧм примитан лунсянь 14 лун чӧжӧн гижӧмӧн юӧртӧ та йылысь награда сетны вӧзйысьлы ӧткажитан помкаяссӧ индӧмӧн да бӧр сетӧ награднӧй документъяссӧ.
16. Медаль сетӧм йылысь лэдзӧны Коми Республикаса Юралысьлысь индӧд, кутшӧмӧс колӧ официальнӧя публикуйтны.
17. Медальсӧ да сы дорӧ эскӧданпассӧ (водзӧ – медаль сетӧм йылысь документъяс) кыпыда сетӧ Коми Республикаса Юралысь либӧ сылӧн тшӧктӧм серти да сылӧн нимсянь мӧд морт награда сетӧм мортлы аслыс Коми Республикаса Юралысьлысь индӧд лэдзан лунсянь 60 лунысь оз сёрджык.
Сэк, кор медаль сетӧм йылысь документъяссӧ тайӧ пунктса медводдза абзацын индӧм кадколастӧ сетны позянлуныс абу, йӧз, кодъяслы тшӧктӧма сетны медаль сетӧм йылысь документъяссӧ, тайӧ пунктса медводдза абзацын индӧм кадколаст помасян лун бӧрын мунысь лунсянь 10 лун чожӧн бӧр сетӧны найӧс Администрацияӧ помкаяссӧ индӧдӧмӧн, кутшӧмъяс вӧсна эз збыльмӧдны тшӧктӧмсӧ.
Сэк, кор медальсӧ сетӧны мортлӧн кувсьӧм бӧрын, медаль сетӧм йылысь документъяссӧ кыпыда сетӧны мортлӧн, кодлы наградасӧ сетӧма кувсьӧм бӧрын, наследникъяслы.
18. Медаль сетӧм йылысь документъяс сетӧм йылысь лӧсьӧдӧны Коми Республикаса канму (мукӧд) награда сетӧм йылысь сёрнигижӧд «Коми Республикаын наградаяс да ошкӧмъяс йылысь» Коми Республикаса Оланпас збыльмӧдан мераяс йылысь» Коми Республикаса Юралысьлӧн 2022 во урасьӧм тӧлысь 9 лунся 12 №-а Индӧдлӧн 27 №-а содтӧдын индӧм форма серти.
Сёрнигижӧдсӧ кырымалӧ медаль сетӧм йылысь документъяс сетысь морт, сійӧс вынсьӧдӧны печатьӧн да кырымалан лунсянь 7 лун чӧжӧн ыстӧны Администрацияӧ.
19. Сэк, кор медаль сетӧм вылӧ мортӧс вӧзйӧм могысь пыртӧм награднӧй документъясын аддзӧмаӧсь, мый тӧдмӧгъясыс абу збыльӧсь, кутшӧмъяс вӧсна медаль сетны вӧзйӧмыс подулавтӧм, Коми Республикаса Юралысь Комиссиялӧн подулалӧм вӧзйӧм подув вылын лэдзӧ тайӧ морт серти медаль сетӧм йылысь Коми Республикаса Юралысьлысь индӧд дугӧдӧм йылысь (Коми Республикаса Юралысьлӧн индӧдӧ вежсьӧм пыртӧм йылысь) индӧд.
Медаль да сы дорӧ эскӧданпассӧ, кутшӧмъясӧс сетӧмаӧсь мортлы, код серти лэдзӧма награда сетӧмсӧ дугӧдӧм йылысь Коми Республикаса Юралысьлысь помшуӧм, колӧ бӧр сетны Комиссияӧ.
20. Медаль да (либӧ) сы дорӧ эскӧданпассӧ воштӧм дырйи медаль сетӧм йылысь документъяссӧ бӧр оз лӧсьӧдны. Та дырйи мортлы, кодлы сетӧма медальсӧ, сылӧн аслас заявление подув вылын, кӧні индӧма медаль сетӧм йылысь документъяс воштан помкаяссӧ, Комиссияӧ татшӧм заявление воан лунсянь 30 лун чӧжӧн Комиссия сетӧ Комиссияӧн урчитӧм образец серти медаль сетӧм йылысь справка.
21. Медальсӧ сетӧны лӧсяна финансӧвӧй во да планӧвӧй период вылӧ Коми Республикаса республиканскӧй сьӧмкуд сьӧм тшӧт весьтӧ.».
Коми Республикаса Юралысьлӧн
2022 во вӧльгым тӧлысь 21 лунся 137 №-а Индӧдӧн
2 СОДТӦД
«ВЫНСЬӦДӦМА
Коми Республикаса Юралысьлӧн
2022 во урасьӧм тӧлысь 9 лунся 12 №-а Индӧдӧн
(131 №-а содтӧд)
«Могъяс дыр кад чӧж бура олӧмӧ пӧртӧмысь»
 Коми Республикаса медальлӧн
ОБРАЗЕЦ ДА СІЙӦС ОПИШИТӦМ
 да сы дорӧ эскӧданпаслӧн образец
I. «Могъяс дыр кад чӧж бура олӧмӧ пӧртӧмысь» Коми Республикаса медальлӧн образец

II. «Могъяс дыр кад чӧж бура олӧмӧ пӧртӧмысь»
Коми Республикаса медаль опишитӧм
Медаль – эзысьысь кык бана, 32 мм диаметра кытш нога кыкнан боксяньыс мылькъя доръяса.
Медальлӧн бан шӧрас гижӧма «Могъяс дыр кад чӧж бура олӧмӧ пӧртӧмысь», кутшӧмӧс сувтса ногӧн ӧтмоза кытшалӧ лавр да тупу вожъясысь венок, вожъяслысь улыс помъяссӧ кӧрталӧма бантӧн. 
Медальлӧн мӧдар бокын выліас щиттӧг меститӧма Коми Республикаса канму канпаслысь стилизуйтӧм серпассӧ, Коми Республикаса канму канпаслӧн серпас улын кык визьӧн гижӧма «Коми Республикаса Юралыссянь» гижӧд.
Став серпасыс да гижӧдыс рельефнӧйӧсь. 

Медальыс пысассьӧ пыс да кольча отсӧгӧн вит пельӧса тас дорӧ, кутшӧмӧс кышӧма муарӧвӧй шӧвк лентаӧн. Муарӧвӧй шӧвк лента вылын меститчӧны Коми Республикаса канму дӧрапас рӧмъяса ас костаныс ӧтыджда визьяс (лӧз, турунвиж, еджыд), кутшӧмъясӧс торйӧдӧма Коми Республикаса канму дӧрапас рӧмъяса векни визьясӧн (гӧрд, кольквиж). Ленталӧн пасьтаыс – 24 мм, паськыд визьяслӧн пасьтаыс – 7 мм, векни визьяслӧн пасьтаыс – 1,5 мм. Пысыс – безопаснӧй булавка.
Быд медаль пуктӧма бархатӧн кышӧм футлярӧ.
III. «Могъяс дыр кад чӧж бура олӧмӧ пӧртӧмысь»
Коми Республикаса медаль дорӧ эскӧданпаслӧн образец
1. Эскӧданпаслӧн бан
(ыдждаыс 150 мм x 105 мм, рӧмыс – пемыдгӧрд, 
гижӧдыс и канпасыс зарни рӧмаӧсь)

2.  Эскӧданпаслӧн пытшкӧсса шуйга да веськыд бокъяс

